
 «Еуразиялық Сауда Жүйесі» тауар биржасы» АҚ

Басқармасының шешімімен 

Хаттама № 14, 18 маусым 2009 жыл

1 бап. Жалпы жағдайлар

1.1. «Еуразиялық Сауда Жүйесі» тауар биржасы» АҚ биржалық арбитражының осы Регламенті Қазақстан Республикасының Азаматтық Іс Жүргізу Кодексіне, 07.04.95 ж. «Тауар биржалары туралы» Қазақстан Республикасының Заңына, 28.12.04 ж. «Аралық соттар туралы»   Қазақстан Республикасының Заңына және Қазақстан Республикасының басқа да нормативті құқықтық актілеріне, сонымен қатар «Еуразиялық Сауда Жүйесі» тауар биржасы» АҚ Жарғысына, Биржаның ішкі нормативтік актілеріне сәйкес жасалған (ары қарай - Регламент). 
1.2. Осы Регламент анықтайды:

- «Еуразиялық Сауда Жүйесі» тауар биржасы» АҚ жанындағы биржалық арбитраждың жағдайын, құрылу тәртібін және қызметін, онымен даудың қаралу тәртібін, даулар бойынша орындалуға міндетті шешім шығару тәртібін, ондай шешімдердің орындалу тәртібін;

-  Тәртіптік әсер ету шараларының түрлерін, сонымен қатар Биржа басқаруының өкілетті органына биржалық арбитраждың оларды сауда-саттық Қатысушыларына, егер олар Биржа Ережелерін бұзған болса,  қолдану бойынша ұсыныстарын беру тәртібін.
1.3. Регламентте келесідей түсініктер мен қысқартулар қолданылады:

Биржалық арбитраж – Биржамен құрылған, Осы Регламент пен Қазақстан Республикасының заңнамасы негізінде  тұрақты әрекет етуші аралық сот;

Биржа -  «Еуразиялық Сауда Жүйесі» тауар биржасы» АҚ;

Биржалық мәміле – Биржалық Ережелерге сәйкес жасалған мәміле;

Іс – Биржалық арбитражбен қарастыруға қабылданған талап-арыз (аралық талқылау бойынша);

Сауда-саттық Қатысушысы – Биржалық  мәміле жасаған тұлға;

Биржа Ережелері - «Еуразиялық Сауда Жүйесі» тауар биржасы» Акционерлік Қоғамының сауда Ережелері, «Еуразиялық Сауда Жүйесі» тауар биржасы» Акционерлік Қоғамының мерзімді нарық секциясындағы сауда Ережелері, сонымен қатар талаптарын барлық сауда-саттық Қатысушылары ұстануы тиісті Биржаның басқа да құжаттары.

Биржа Басқармасы – Биржаның ұжымдық атқару органы.
1.4. Биржалық арбитраждың мақсаты болып Биржалық мәмілелер, сонымен қатар дауды Биржалық арбитраждың өкілеттігіне жатқызатын аралық ескертпесі бар шарттар бойынша дауларды қарастыру, олар бойынша заңды және негізді шешім шығару табылады,

1.5. Биржалық арбитраж барлық дауларды Қазақстан Республикасының заңнамасына сәйкес қарастырады және шарт пен іскерлік айналыс әдеттерін ескере отырып Биржа Ережелері талаптарына сай шешім шығарады. 
1.6. Даулы қатынасты реттейтін құқық нормасының жоқ жағдайында, Биржалық арбитраж ұқсас құқықтық қатынасты реттейтін құқық нормасын қолданады, ал егер бұндай нормалар жоқ болса, жалпы бастамалар мен заңдардың мағынасына сүйеніп дауды шешеді.

1.7. Биржалық арбитражбен даудың мәні бойынша шығарылған шешімі дау тараптарымен міндетті орындалуға жатады. 

1.8. Биржалық арбитраж мемлекеттің, мемлекеттік кәсіпорындардың, кәмелетке толмағандардың, заңмен бекітілген тәртіпте әрекетке қабілетсіз деп танылған тұлғалардың, аралық ескертпе қатысушылары болып табылмайтын тұлғалардың  мүдделерін қамтитын дауларды, қызметтер көрсету, жұмыс жасау, табиғи монополия субъектілерімен, тауарлар мен қызметтер нарығында үстемдік жағдайы бар субъектілердің тауарларды өндіруі туралы шарттарынан туындайтын дауларды, сонымен қатар банкроттық туралы істер бойынша дауларды, Қазақстан Республикасының заңдарымен көрсетілген жағдайларды қоспағанда, қарастырмайды.

1.9.   Биржалық арбитражбен даудың мәні бойынша шығарылған шешімі сауда-саттық Қатысушалары – дау тараптарымен міндетті орындалуға жатады. 

1.10.  Биржалық арбитраж шешіміне құзыретті сотта, Қазақстан Республикасы азаматтық іс жүргізу заңнамасымен белгіленген тәртіпте шағым келтірілуі мүмкін, егер тарап немесе құқықтары бұзылған, Биржалық арбитраж шешімін жою туралы өтініш білдірген тұлға,  мынадай дәлелдемелерді келтірсе:

а) аралық ескертпе (Биржалық арбитраж қарауына дауды беру туралы тараптардың келісімі) Қазақстан Республикасы заңдарымен қарастырылған негіздер бойынша жарамсыздығы;
b) Биржалық арбитраж шешімі аралық ескертпемен қарастырылмаған немесе оның ережелеріне сәйкес емес, немесе аралық ескертпе шектеріне шығатын сұрақтар бойынша қаулыларды мазмұндайтын даулар бойынша шығарылғандығы, сонымен қатар, аралық соттың соттылығына даудың жатпайтындығы;

Егер аралық келісім қамтитын сұрақтар бойынша аралық соттың қаулыларын, аралық келісім қамтымайтын сұрақтар бойынша қаулылардан бөлінсе, онда Биржалық арбитраждың шешімінің аралық келісімімен қамтылмайтын сұрақтар бойынша қаулыларды мазмұндайтын бөлігі ғана тоқтатылуға жатады.

с) Биржалық арбитраж құрамы немесе аралық талқылау Қазақстан Республикасының аралық талқылау туралы заңнамасының талаптарына сай болмауы;
d) Биржалық арбитраж отырысының уақыты және орны туралы тарапқа тиісінше хабарланбаса немесе Биржалық арбитражға өзінің талқылауларын бере алмауының басқа да себептері;
е) Биржалық арбитраж шешімі Қазақстан Республикасының заңдылық және жариялылық тәртіп қағидаларына қайшы болса;
f) дау аралық талқылау пәні бола алмағанда.

2 бап. Биржалық арбитраждың құрылу тәртібі мен жұмыс кестесі
2.1.   Биржалық арбитраж Биржалық арбитраждың үш судьясынан тұрады, олардың біреуі Биржалық арбитраж төрағасымен тағайындалады.

2.2.   Биржалық арбитраж судьялары Биржа Басқармасының шешімімен, келесі талаптарға сай талапкерлердің ішінен тағайындалады:

a) Жоғары білімінің болуы және биржалық сауда аясында керекті білімінің бар болуы (жоғарғы заңи білімінің болуы Биржалық арбитраж Төрағасына міндетті талап болып табылады);
b) жиырма бес жасқа толуы

c) толық әрекет қабілеттілігінің болуы

d) алынбаған немесе өтелмеген соттылығының болмауы, немесе қылмыс жасады деп тағылған айыптың болмауы;

e) мемлекеттік қызметкер болмауы, құзыретті соттың судьясы болмауы.
2.3. Биржалық арбитраж Төрағасы Биржа Басқармасымен тағайындалады.

2.4. Биржалық арбитраж судьялары шектелмеген мерзімге тағайындалады. Биржалық арбитраж судьясының өкілеттіліктері судьяның өз ерік білдіруімен немесе Биржа Басқармасының шешімімен тоқтатылады. 
2.5. Биржалық мәміле бойынша дау Биржалық арбитраж судьяларының барлығының қатысуымен қарастырылады, егер судьяға қарсылық білдірілмесе.
2.6. Биржалық арбитраж қарастырылуына берілген дау тараптары Биржалық арбитраж судьясына Қазақстан Республикасы заңнамасымен бекітілген жағдайлар мен тәртіпте қарсылық білдіруі мүмкін. 

2.7. Биржалық судьяның біреуіне қарсылық білдірілсе, дау Биржалық арбитраж Төрағасымен қарастырылады. 
2.8. Егер Биржалық арбитраж Төрағасының өзіне қарсылық білдірілсе, Биржа Басқармасы даудың кез-келген тарабының талап-тілегі бойынша аталған дауды шешу үшін Биржалық арбитраждың уақытша судьясын тағайындайды. Бұл жағдайда дау Биржалық арбитраждың тек уақытша судьясымен қарастырылады. 

2.9. Биржа Басқармасы сәйкесінше талап-тілекті алған күннен бастап он бес күн ішінде, Биржа арбитражының уақытша судьясы тағайындалмаған жағдайда, даудың Биржалық арбитражбен қарастырылуы тоқтатылып, дау құзырлы сотқа шешілуге берілуі мүмкін.
2.10. Биржалық арбитраж дау тараптарымен өзара келісе отырып дауларды қарастырудың кестесін өздері анықтайды.
2.11. Биржалық арбитраж аралық талқылауды жабық отырыста жүргізеді.
2.12. Аралық талқылауға дауды дайындау мен Биржалық арбитражбен дауды қарастыру мерзімдері Қазақстан Республикасының Азаматтық іс жүргізу Кодексінде құзырлы сотпен сот талқылауы жүргізу үшін анықталған мерзімдерге сәйкес келеді.

Көрсетілген мерзімдер сәйкесінше Биржалық арбитраж судьясының ауру кезеңіне, сол сияқты олардың негізгі жұмыс орны бойынша іс сапарға кету кезеңіне  ұзартыла алады.

2.13. Биржалық арбитраж дауларды өзінің тұрақты мекен-жайы бойынша қарастырады: Қазақстан Республикасы, Алматы қаласы, 050051, Достық даңғылы, 136, «Пионер-3» Бизнес-орталығы. 

Кей жағдайларда Биржалық арбитраждың шығып талқылау жүргізуіне жол беріледі.

2.14. Биржалық арбитраж отырыстарын хаттамалауды Биржалық арбитражбен тағайындалған хатшы жүзеге асырады. 

3 бап.         Биржалық арбитражбен дауды қарастырумен байланысты шығындар

3.1. Биржалық арбитражбен дауды қарастырумен байланысыты шығындарға кіреді:
- Биржалық арбитраж судьяларының аралық талқылауға қатысуға байланысты шығындаған шығындары, соның ішінде дау қарастырылу орнына жету үшін төлем, сол жерде тұру және азық-түлігі;

- эксперттерге, мамандарға және аудармашыларға төленуге тиісті сомалар;

- Биржалық арбитраж судьяларының жазбаша және заттай дәлелдемелерді тұрған жерінде қарауы мен зерттеуіне байланысты  шығындаған шығындары;

- куәләрдің шығындары;

- Биржалық арбитраж мүддесіне тиімді шешім шығарған тараптың өкілінің қызметтерін төлеуге кеткен шығындар;
- аралық талқылауды ұйымдастырушылық және материалдық қамтамасыз етуге кеткен шығындар.

3.2. Биржалық арбитраж судьялары өздерінің қызметтерін өтемсіз негізде жүзеге асырады.
3.3. Биржалық арбитражда дауды шешуге байланысты шығындарды дау тараптары арасында бөлу дау тараптары келісіміне сәйкес Биржалық арбитражбен жүргізіледі, ал егер ондай келісім болмаса, қанағаттандырылған және бас тартылған талаптар бойынша тепе-тең. 
3.4. Биржалық арбитраж мүддесіне тиімді шешім шығарған тараптың өкілінің қызметтерін төлеуге кеткен шығындар, сонымен қатар аралық талқылауға байланысты басқа да шығындар, Биржалық арбитраж шешімі бойынша даудың екінші тарабына жүктеледі, егер шығындалған шығындардың өтелуі туралы аралық талқылау барысында өтініш білдірілсе және Биржалық арбитражбен қанағаттандырылса. 

3.5. Талапарыздан талапкер бас тартса, ол шығындаған шығындар жауапкермен өтелмейді.

3.6. Биржалық арбитраж шешімін мәжбүрлеп орындатуға байланысты қосымша шығындар шешімді өз еркімен орындаған тарапқа жүктеледі.

4 бап. Биржалық арбитражбен даудың қаралуы (аралық талқылау)

4.1. Биржалық арбитраж, оның шешілуіне берілген дауды қарастыруға құзырлығының бар жоқтығы туралы мәселені өзі шешеді.

4.2. Биржалық арбитраж осы Регламентке сәйкес аралық талқылауды жүзеге асырады.

4.3. Талапкер өз талаптарын талапарызда баяндайды, ол Биржаның кіріс корреспонденция журналында тіркелуге жатады және Биржалық арбитраж Төрағасына кідірусіз беріледі. Талапарыздың көшірмесі талапкермен жауапкерге беріледі.

Бұл жағдайларда талапарызда мыналар көрсетілуі тиіс:

a) талапарыз беру күні;

b) дау тараптарының атауы, олардың тұрғылықты жері немесе егер тараптар заңды тұлға болса, олардың орналасқан жері, банктік реквизиттары;

c) Биржалық арбитражға шағымдану негізі;

d) Талапкердің талаптары;

e) талапкер өзінің талаптарын негіздейтін жағдайлар;

f) талапкердің талаптарын дәлелдейтін дәлелдемелер;

g) талапарыз құны, егер талапарыз бағалауға жатса;

h) Талапарызға қосымша берілетін құжаттар мен басқа да материалдардың тізімі. 

Талап арызға талапкер немесе оның өкілінің қолы қойылады. Егер талапарызға талапкердің өкілі қол қойса, талапарызға сенімхат немесе өкілдің өкілдіктерін растайтын құжаттар қоса тіркеледі. 

Аралық талқылау барысында тарап өзінің талапарыздық талаптарын өзгертуге құқылы. 

4.4. Жауапкер талапкерге және Биржалық арбитражға талапарызға қарсы қарсылықтары жазылған талапарызға жауап ұсынуға құқылы. Талапарызға жауап талапкерге және Биржалық арбитражға жазбаша түрде Биржалық арбитраждың бірінші отырысының болу күнінен он екі күн бұрын ұсынылады.
4.5. Талапарызды қабылдап Биржалық арбитраж аралық талқылауды қозғау туралы қаулы шығарады, Қазақстан Республикасының азаматтық іс жүргізу нормаларына сәйкес оның қарастырылу орны туралы дау тараптарына хабарлайды, жауапкерге талапарызға жазбаша жауап беруге ұсыныс жасайды.

Жауапкердің қарсылық білдірмеуі дауды қарастыруға кедергі болмайды.  

4.6. Биржалық арбитраж талапарызды қайтарады, егер:

a) аралық келісім немесе Биржалық мәміле бойынша тарап болып табылмайтын үшінші тұлғалардың мүдделеріне зиян келтірсе;

b) талапарызға қол қоюға немесе талапарызды беруге өкілеттігі жоқ тұлғамен талапарыз берілсе немесе қол қойылса;
c) талапкер талапарызды қайтару туралы өтініш берсе;

d) Биржалық  арбитражда сол тараптар арасында, сол дау пәні  және сол негіздері бойынша  аралық талқылау жүргізіліп жатса. 

4.7. Жауапкер талапкерге қарсы талап ұсынуға құқылы, егер қарсы талап пен талапкер талаптары арасында байланыс болса.

4.8. Биржалық арбитраж отырысының уақыты мен орны туралы хабарлама дау тараптарына отырыс күніне дейін үш жұмыс күні бұрын беріледі.

4.9. Аралық талқалауға қатысушы тараптар құқылы:

a) іс материалдарымен танысуға, олардан үзінділер жазып алуға және көшірмелер жасауға;

b) Биржалық арбитраж отырысына өзінің өкілі арқылы қатысуға.  

c) дәлелдемелер келтіруге;

d) Талап-тілектер беруге, Биржалық арбитраж судьяларына қарсылық білдіруге;
e) Биржалық арбитраж отырысына қатысушы тұлғаларға сұрақ қоюға, жазбаша және ауызша түсініктемелер беруге;

f) Биржалық арбитраж отырысы барсында пайда болған сұрақтар бойынша өз ойын келтіруге;

g) басқа тараптың талап-тілектері мен тұжырымдамаларына қарсы шығуға;

h) Биржалық арбитраж отырысының хаттамасымен танысуға және олар бойынша жазбаша ескертпелер беруге;

i) Биржалық арбитраж шешімін міндетті орындату туралы құзырлы сот алдында талап қоюға;

j) заңмен орнатылған жағдайларда Биржалық арбитраж шешіміне шағым келтіруге.

4.10. Құжаттарды және басқа да материалдарды ұсынбау, сонымен қатар Биржалық арбитраж отырысының өткізілу уақыты мен орны туралы тиісінше хабарланған дау тараптарының, немесе олардың өкілдерінің Биржалық арбитраж отырысына келмеуі Биржалық арбитраж отырысының өткізілуі үшін кедергі болмайды, егер құжаттарды және басқа да материалдарды ұсынбаудың немесе Биржалық арбитраж отырысына тараптардың келмеуі Биржалық арбитражбен себепсіз деп танылса. 

4.11. Биржалық арбитраж арнайы білімдерді қажет ететін дау сұрақтарын талқылау үшін экспертиза тағайындай алады және тараптардың әр қайсысынан экспертизаны өткізуге қажетті құжаттарды, басқа да материалдарды немесе материалдарды талап ете алады.
Бұл кезде Биржалық арбитраж аралық талқылауға эксперттің қатысуына байланысты басқа да сұрақтарды шешуге құқылы, экспертиза мен эксперт қатысуымен байланысты шығындарын бөлуді қосқанда.

4.12. Биржалық арбитраж хаттама жүргізеді, онда көрсетілед:

a) Биржалық арбитраж отырысының өту күні, айы, жылы

b) Биржалық арбитраж отырысының басталу және аяқталу уақыты

c) Биржалық арбитраж атауы, Биржалық арбитраж судьяларының және отырыс хатшысының аты-жөндері

d) Істің атауы

e) аралық талқалауға қатысушы тұлғалардың келуі туралы ақпарат, өкілдер, куәләр, эксперттер, мамандар, аудармашылар туралы;

f) аралық талқылауға қатысушы тұлғаларға, олардың өкілдеріне іс жүргізушілік құқықтарының түсіндірілуі туралы мағлұмат;

g) төрағалық етушінің Биржалық арбитражда отырыс залында шығарған үкімдері мен қаулылары;
h) аралық талқалауға қатысушы тұлғалардың, өкілдерінің өтініштері, талап-тілектері, түсініктемелері;
i) куәләрдің түсініктемелері, эксперттермен өзінің тұжырымдамаларын ауызша талқалауы, мамандардың түсініктемелері;
j) құжаттарды жариялау туралы мағлұматтар, заттай дәлелдемелді қарау, аудиожазбаларды тыңдау, бейне жазбаларды, киноматериалдарды көру туралы берілгендер;
k) отырыс залында орын алған сұрақ жауаптердың мазмұны;

l) Шешім мен қаулыларды жариялау мен мазмұнын түсіндіру туралы, оларға шағым келтіру мерзімдері мен тәртібін түсіндіру туралы мағлұматтар;

m) аралық талқылауға қатысушы тұлғаларға хаттамамен танысу мен оған ескертпе беру құқығын түсіндіру туралы мағлұматтар;

n) хаттама жасалу уақыты

Хаттама Биржалық арбитраж хатшысымен жасалады және Биржалық арбитраж отырысының аяқталғанынан үш күннен кем емес уақытта дайындалып, қол қойылуы керек. 

Аралық талқылауға қатысушы тұлғалар мен олардың өкілдері хаттаманың бір бөлігін жария ету, маңызды деп санайтын жағдайларды хаттамаға енгізу туралы талап-тілек білдіруге құқылы. 

Күрделі істер бойынша Биржалық арбитраж отырысының хаттамасын дайындау және қол қою ұзақ уақытта жасалуы мүмкін, бірақ Биржалық арбитраждың отырысының аяқталғанынан он күннен кем емес уақытта. 

Хаттамаға Биржалық арбитраж Төрағасы мен хатшы қол қояды. Барлық өзгерістер, толықтырулар, хаттамада көрсетіліп, олардың қолдарымен расталуы тиіс. 
4.13. Тарап, Қазақстан Республикасының заңнамасына сәйкес  құзырлы сотқа Биржалық арбитражбен қарастырылушы талапарызды қамтамасыз ету туралы өтініш білдіруге құқылы. 

5 бап. Биржалық арбитраждың шешімі
5.1. Аралық талқылау нәтижесінде Биржалық арбитраж өзінің судьяларының дауыс көпшілігімен шешім шығарады.  

Шешім Биржалық арбитраж отырысында жарияланады. Биржалық арбитраж шешімнің тек қарар бөлігін жариялауға құқылы. Бұдай жағдайда, егер тараптар шешімдерді жіберу уақытын алдын-ала келіспесе, негізделген шешім оның қарар бөлігі жарияланған соң отыз күн ішінде тараптарға жіберілуі тиіс. Биржалық арбитраждың судьясының ерекше пікірімен Тараптар танысуға құқылы.   
5.2. Егер аралық талқылау барысында тараптар дауды Қзақстан Республикасының заңнамасына қайшы келмейтін және басқа тұлғалардың құқықтары мен заңды мүдделерін бұзбайтын өзара келісім жасау арқылы шешсе,  Биржалық арбитраж тараптардың сұрауы бойынша  талқылауды тоқтатады, олардың қарсылығы болмаса бұл ымыраны Биржалық арбитраж шешімі түрінде бекітеді. 
5.3. Биржалық арбитраж шешімі аралық талқылау орнында қабылданды деп есептеліп оған Биржалық арбитраж судьялары қол қойған күнен бастап күшіне енеді. 
5.4. Биржалық арбитраж шешімі жазбаша нысанда жазылады және Биржалық арбитраж судьяларымен қол қойылады, соның ішінде ерекше пікірі бар судьяны қосқанда. Биржалық арбитраж шешімінде көрсетілуі тиіс:

a) Шешім қабылдау күні;

b) аралық талқылау орны

c) Биржалық арбитраж құрамы

d) Дау тараптарының атауы, аты-жөндері, олардың өкілдерінің өкілдігін көрсете отырып қыземетері;

e) Биржалық арбитраж құзыретінің негіздемесе;

f) Талапкердің талаптары мен жауапкердің қарсылықтары, тараптардың талап-тілектері;

g) дау мәнісі, өтініштер, талап-тілектер, талқылауға қатысушы тұлғалардың түсініктемелері;

h) Биржалық арбитражбен анықталған істің жағдайдалры, Биржалық арбитраж шешімі негіделген дәлелдемелер, шешім шығарған кезде басшылыққа алынған Қазақстан Республикасының нормативтік құқытық актілері.

Шешімнің қарар бөлігінде талап қоюды қанағаттандыру туралы немесе талап қоюдан толық немесе оның бір бөлігінен бас тарту туралы Биржалық арбитраж қорытындысын, Биржалық арбитражда дауды қарастырумен байланысты шығындарының бөлінуін, шешімге шағым беру мерзімдері мен тәртібін көрсетуді, сондай-ақ өзге де қорытындыларды қамтуға тиіс.   
Шешім қабылданған соң әр тарапқа шешімнің бір данасы беріледі немесе жіберіледі.

5.5. Даудың әр тарабы, ол туралы екінші тарапқа хабарлай отырып, Биржалық арбитраж шешімін алған соң он күн ішінде Биржалық арбитражға аралық талқылау барысында талап етілген, бірақ шешімде көрініс таппаған талаптарға қатысты қосымша шешім шығару туралы өтініш жасай алады.

Сәйкесінше өтінішті қарастыру нәтижесінде не Биржалық арбитраж шешімінің ажырамас бөлігі болып табылатын қосымша шешім қабылданады,  немесе қосымша шешім қабылдау туралы өтінішті қанағаттандырудан бас тарту туралы қаулы шығарылады. 
5.6. Даудың мәніне қатысы жоқ сұрақтар бойынша Биржалық арбитраж негізі болуы тиіс қаулы шағарады. 
5.7. Биржалық арбитраж аралық талқылауды қысқарту туралы қаулы шығарады, егер:

· талапкер өзінің талаптарынан бас тартса, және егер жауапкер даудың мәнісі бойынша заңды мүддесінің болуына байланысты аралық талқылауды қысқартуға қарсы болмаса;

· Биржалық арбитраждың қарастырылуға берілген дауды қарастыруға өкілеттігі жоқ болса;   

· Сол дау тараптары арасында, сол дау мәні бойынша, сол негіздер негізінде заңды күшіне енген құзырлы соттың немес Биржалық арбитраждың негізі шешімі болса;

· Тараптар аралық талқылауды қысқарту туралы келісімге келмесе;
· Аралық талқылау тарабы болып табылатын заңды тұлға таратылса;
· Аралық талқылау тарабы болып табылатын жеке тұлғаның өлімі (өлді деп жариялау), немесе хабар-ошарсыз кетті деп жариялау;

· Талапкер талапарыщдан бас тартса, Биржалық арбитраж бас тартуды қабыл етсе.

5.8. Биржалық арбитражбен қарастырылған іс ол бойынша шешім қабылданған соң кем дегенде үш жыл сақталады. 
6 бап. Биржалық арбитраждың шешімін орындау
6.1. Биржалық арбитраждың шешімі, онда көрсетілген тәртіпте және мерзімдерде міндетті орындалуға жатады. Егер Биржалық арбитраж шешімінде мерзім көрсетілмесе, ол дереу орындалуға жатады.
6.2. Егер Биржалық арбитраж шешімі бекітілген мерзімде ерікті түрде орындалмаса, ол мәжбүрлі орындатуға жатады. 
Биржалық арбитраж шешімін мәжбүрлеп орындату құзырлы сотпен Биржалық арбитраж шешімін мәжбүрлеп орындатуға берілген атқару парағы негізінде, атқарушылық іс жүргізу ережелері бойынша жүзеге асады.

7 Бап. Тәртіптік әсер ету шараларын қолдану

7.1. Егер сауда-саттық Қатысушыларымен Биржа Ережелерінің бұзылу жағдайды  әшкереленсе, Биржалық арбитраж Биржа басқару органдарына құқық бұзушыларға қатысты келесідей тәртіптік әсер ету шараларын қолдануды ұсынуға құқылы:

a) Ескертпе;

b) Бұқаралық жарияланған ескертпе;

c) Айыппұл;

d) белгілі бір режимдегі (режимдердегі)/секциядағы сауда-саттыққа қатысуға белігілі бір мерзімге тиым салу;

e) белгілі бір режимдегі (режимдердегі)/секциядағы сауда-саттыққа қатысуын белгілі бір мерзімге тоқтату;

f) сауда-саттыққа қатысуын тоқтату.

Биржа басқармасының өкілетті органы Биржа Ережелерінің талаптарын бұзған сауда-саттық Қатысушыларына аталған тәртіптік әсер ету шараларын Биржалық арбитраж ұсынысы бойынша, онсыз да қолдануға қабілетті.

7.2. Ескертпе, тәртіптік әсер ету шарасы ретінде, Биржа Басқармасымен жазбаша нысанда шығарылады және оған кіреді:

· Биржа құжаттарының талаптарына сай келмейтін сауда-саттық Қатысушысының іс-әрекеті немесе қателері;
· Бұзушы сай келмеушіліктері түзеу немесе алдын алу үшін қолдануы тиіс іс-әрекеттер, сонымен қатар сауда-саттық Қатысушысының дұрыс қызметін қамтамасыз ететін, аталған іс-әрекеттер жасалуы немесе аяқталуы тиісті күн мен уақыт.

7.3. Бұқаралық жарияланған ескертпе, тәртіптік әсер ету шарасы ретінде, Биржа Басқармасымен жазбаша нысанда шығарылады және оның қолданылуы туралы бұқаралық ақпарат құралдарында немесе Интернет желісіндегі Биржа сайтында, аталған тәртіптік әсер ету шарасы қатысты қолданған тұлғаның аты-жөнін, оны қолдану күнін және басқа да мағмұлаттарды көрсете отырып жарияланады, бұқаралық жариялаудың қажеттігі мен оғн жол берушілігі аталған тәртіптік әсер ету шарасын қолдану туралы сұрақты шешу кезінде анықталады.
7.4. Айыппұл – бұзушымен Биржаға міндетті төленуі тиісті, Биржа басқармасымен анықталған ақшалай сома. 
7.5. Белгілі бір режимдегі (режимдердегі)/секциядағы сауда-саттыққа қатысуға белігілі бір мерзімге тиым салу тәртіптік әсер ету шарасы ретінде, Биржаның өкілетті органының шешіміне сәйкес қолданылады.
Белгілі бір режимдегі (режимдердегі)/секциядағы сауда-саттыққа қатысуға белігілі бір мерзімге тиым салу тәртіптік әсер ету шарасы ретінде қатысты қолданылған тұлға, аталған тәртіптік әсер ету шарасын қолдану туралы шешімнің күшіне ену күнінен аталған кіруді жүзеге асыра алмайды және Биржамен кіруді қалпына келтіру үшін шартталған жағдайлардың іске асуы (өзгеруі) жүзеге асқан мерзімде қалпына келеді.

7.6.   Белгілі бір режимдегі (режимдердегі)/секциядағы сауда-саттыққа қатысуын белгілі бір мерзімге тоқтату, тәртіптік әсер ету шарасы ретінде, Биржаның өкілетті органының шешіміне сәйкес қолданылады.

Белгілі бір режимдегі (режимдердегі)/секциядағы сауда-саттыққа қатысуын белгілі бір мерзімге тоқтату, тәртіптік әсер ету шара ретінде қатысты қолданылған тұлға, аталған тәртіптік әсер ету шарасын қолдану туралы шешімнің күшіне ену күнінен аталған кіруді жүзеге асыра алмайтын болып қарастырылады.
Жоғарыда көрсетілген тұлға белгілі бір режимдегі (режимдердегі)/секциядағы сауда-саттыққа қатысуға бұндай рұқсатты беру тәртібі мен жағдайларын реттейтін Биржа құжаттарының негіздеріне сәйкес қайта қабілеттілік алуға құқылы.
7.7. Сауда-саттыққа қатысуды тоқтату, тәртіптік әсер ету шарасының Биржаның өкілетті органының шешіміне сәйкес қолданылатын ең соңғы шарасы болып табылады.
Егер сауда-саттыққа қатысуды тоқтату туралы шешімде өзгеше көрсетілмесе, алдында  сауда-саттыққа қатысуға тиым салынған тұлға қайтадан, Биржадағы саудаларға кіру тәртібі мен жағдайларын бекітітін Биржа құжаттарының негіздеріне сәйкес сауда-саттық Қатысушысы бола алады.

8 бап. Қорытынды жағдайлар
8.1. Осы Регламентпен реттелмеген сұрақтар Қазақстан Ресупбликасының заңнамасымен қарастырылған тәртіпте шешілуге жатады. 
